
МОНГОЛ УЛС 
ТӨРИЙН АЛБАНЫ ЗӨВЛӨЛИЙН
ТОГТООЛ

Журам, загвар шинэчлэн батлах тухай
Төрийн албаны тухай хуулийн 26 дугаар зүйлийн 26.4, 33 дугаар зүйлийн 33.12, 65 дугаар зүйлийн 65.6 дахь хэсэг, 66 дугаар зүйлийн 66.1.11 дэх заалтыг тус тус үндэслэн Монгол Улсын Төрийн албаны зөвлөлөөс ТОГТООХ н:
1.”Төрийн албаны ерөнхий шалгалт өгөх болзол, журам”-ыг 1 дүгээр хавсралтаар,  "Төрийн албаны тусгай шалгалт өгөх болзол, журам” -ыг 2 дугаар хавсралтаар, “Төрийн үйлчилгээний байгууллагын төсвийн шууд захирагчийг сонгон шалгаруулах журам”-ыг 3 дугаар хавсралтаар тус тус шинэчлэн баталсугай.
2.Тогтоол, журмын хэрэгжилтийг хангаж, биелэлтэд хяналт тавьж ажиллахыг Төрийн албаны зөвлөлийн Ажлын алба, Төрийн албаны зөвлөлийн салбар зөвлөлд тус тус даалгасугай.
3. Энэ журмыг 2026 оны 09 дүгээр сарын 01-ний өдрөөс эхлэн дагаж мөрдсүгэй.
4.Энэхүү тогтоол батлагдан гарсантай холбогдуулан Төрийн албаны зөвлөлийн 2023 оны “Төрийн албаны шалгалт өгөх болзол болон шатлан дэвшүүлэх, сонгон шалгаруулах журам, загвар батлах тухай” 25 дугаар тогтоолыг 2026 оны 09 дүгээр  сарын 01-ний өдрөөс эхлэн хүчингүй болсонд тооцсугай.

Гарын үсэг












ТӨСӨЛ
Төрийн албаны зөвлөлийн
20… оны … дугаар сарын …-ны өдрийн
… дугаар тогтоолын хавсралт

ТӨРИЙН АЛБАНЫ ЕРӨНХИЙ ШАЛГАЛТ ӨГӨХ БОЛЗОЛ, ЖУРАМ

Нэг. Нийтлэг үндэслэл
1.1.Төрийн албаны ерөнхий шалгалт (цаашид “шалгалт” гэх) өгөх болзол, шалгалтыг зохион байгуулахтай холбогдсон харилцааг хуульд өөрөөр заагаагүй бол энэхүү журмаар зохицуулна.
1.2.Шалгалтын зорилго нь төрийн жинхэнэ алба хаах хүсэлтэй иргэнийг сонгон шалгаруулж, төрийн албан хаагчийн нөөц бүрдүүлэхэд оршино.
Хоёр. Шалгалтын төрөл
2.1.Улсын хэмжээнд жилд нэг удаа зохион байгуулах хуваарьт ерөнхий шалгалт;
2.2.Захиалгын дагуу сар бүр цахимаар зохион байгуулах захиалгат ерөнхий шалгалт;
2.3.Төрийн захиргааны ахлах түшмэл буюу түүнээс дээш ангилалд дүйцүүлсэн улс төрийн, адилтгасан төрийн үйлчилгээний байгууллагын удирдах албан тушаалд ажиллаж байсан иргэдээс танхимаар авах захиалгат ерөнхий шалгалт.
Гурав. Шалгалт өгөх болзол, шаардлага
3.1. Төрийн жинхэнэ алба хаах хүсэлтэй иргэн нь Төрийн албаны тухай хуулийн 22 дугаар зүйлд заасан төрийн жинхэнэ албан тушаалд тавих нийтлэг шаардлагыг хангасан байна.
Дөрөв. Шалгалтын тов, бүртгэл
4.1. Төрийн албаны зөвлөл (цаашид “Зөвлөл” гэх) нь жил бүрийн 01 дүгээр сарын 15-ны өдрийн дотор тухайн жилд зохион байгуулах шалгалтын товыг баталж, олон нийтэд мэдээлнэ.
4.2.Хуваарьт шалгалтын бүртгэлийг 15-аас доошгүй хоногийн хугацаанд олон нийтэд мэдээлж, бүртгүүлэх хүсэлтэй иргэний холбогдох материалыг Зөвлөлийн шалгалтын цахим систем (цаашид “Цахим систем” гэх)-ээр хүлээн авна.
4.3.Захиалгат шалгалтын бүртгэлийг сар бүр ажлын 10-аас доошгүй хоногийн хугацаанд олон нийтэд мэдээлж, энэ журмын 2.3-т заасан шалгалтад бүртгүүлэх иргэн нь тухайн албан тушаалд томилогдсон, чөлөөлөгдсөн, түр чөлөөлөгдсөн, халагдсан тухай шийдвэр болон бусад холбогдох материалыг Цахим системээр ирүүлнэ.
4.4. Энэ журмын 3.1-д заасан шаардлагыг хангасан иргэн нь дараах баримт бичиг, мэдээллийг үнэн зөв, бүрэн гүйцэд Цахим системд оруулна:

4.4.1.сүүлийн 6 сарын хугацаанд авхуулсан цээж зураг;
4.4.2.төрийн албан хаагчийн анкет;
4.4.3. иргэний үнэмлэхийн хуулбар;
4.4.4. боловсролын түвшинг тодорхойлсон баримт бичиг (гадаад улсад их, дээд сургууль төгссөн бол боловсролын баримт бичгийн баталгаат орчуулгыг хавсаргана);
4.4.5. бүртгэлийн хугацаанд авсан иргэний эрүүгийн хариуцлага хүлээж байсан эсэх, байгаа эсэх тухай тодорхойлолт;
4.4.6. хөгжлийн бэрхшээлтэй иргэний хувьд хөдөлмөрийн чадвар алдалтын хувь, хугацаа тогтоосон хүчинтэй акт, лавлагаа.
4.5.Гамшиг, аюулт үзэгдэл, осол зэрэг гэнэтийн буюу давагдашгүй хүчний шинжтэй онцгой нөхцөл байдал үүссэн, уг нөхцөл байдлыг арилгах, эрсдэлийг бууруулах үйл ажиллагаа нь шалгалтын зохион байгуулалтад нөлөөлөхөөр буюу нөлөөлж байвал шалгалтыг бүхэлд нь, эсхүл хэсэгчлэн хойшлуулж болно.
Тав. Шалгалтын комисс
5.1. Шалгалтыг Зөвлөлөөс тухай бүр 5-аас доошгүй хүний бүрэлдэхүүнтэй байгуулсан Төв комисс зохион байгуулна.
5.2.Зөвлөлийн Салбар зөвлөлөөс тухай бүр 5-аас доошгүй хүний бүрэлдэхүүнтэй байгуулсан Салбар комисс нь Төв комисст дэмжлэг үзүүлж, хамтран ажиллана.
5.3.Төв болон Салбар комиссын бүрэлдэхүүнд төрийн бусад байгууллага, тухайн салбарын талаар мэдлэг, туршлагатай албан хаагч, иргэнийг оролцуулж болно.
5.4.Төв комисс дараах чиг үүргийг хэрэгжүүлнэ:
5.4.1. салбар комиссын үйл ажиллагаанд мэргэшил, арга зүйн удирдлагаар хангаж, шалгалтын үйл ажиллагаанд хяналт тавих;
5.4.2. анкет болон холбогдох бусад баримт бичгийг цахимаар хүлээн авах;
5.4.3. шалгалтын бүртгэл, зохион байгуулалттай холбоотой санал, гомдлыг журамд заасан хугацаанд хуралдаанаар хэлэлцэн шийдвэрлэх;
5.4.4.ашиг сонирхлын зөрчлөөс ангид байж, хараат бус, шударгаар шийдвэр гаргах;
5.4.5.шалгалтад тэнцсэн иргэнийг төрийн жинхэнэ албаны нөөцөд бүртгүүлэх саналыг Зөвлөлийн хуралдаанд танилцуулах;
5.4.6.шалгалтын тайлан, холбогдох баримт бичгийг Зөвлөлд хүргүүлэх;
5.4.7. албан үүргийн хүрээнд танилцсан хувь хүний нууц, төрийн болон албаны нууцтай холбоотой мэдээллийг задруулахгүй байх.
5.5.Салбар комисс дараах чиг үүргийг хэрэгжүүлнэ:

Арван нэг. Шалгалтын үйлчилгээний зардал
11.1. Шалгалтын үйлчилгээний зардлын хэмжээг Салбар комиссын саналыг үндэслэн Төв комисс тогтооно.
11.2. Шалгалтын үйлчилгээний зардлыг шалгалтад бүртгүүлсэн иргэд хариуцна.
11.3. Шалгалтын үйлчилгээний зардлыг шалгалтын бэлтгэл, зохион байгуулалт, мэдээлэл, сургалт, хяналт, ажлын хөлс, урамшуулалд зарцуулах бөгөөд зардлын бүрэлдэхүүн, зарцуулалтын хэмжээг Төв комиссын хуралдаанаар хэлэлцэн батална.
11.4.Шалгалтын үйлчилгээний зардлыг зөвхөн шалгалтын үйл ажиллагаанд зарцуулж, нягтлан бодох бүртгэл хөтлөн, шалгалтын тайланд хавсарган архивын нэгж болгон хадгална.

12.1.Шалгалтад оролцогчийг дараах тохиолдолд танхимаас гаргана:
12.1.1.бусдад болон шалгалтын үйл ажиллагаанд саад учруулсан;
12.1.2.шалгалтын явцад бусадтай дохио зангаагаар харилцсан, ярилцсан, зөвшөөрөлгүйгээр суудлаа орхисон;
12.1.3.шалгалтын үйл ажиллагаанд саад болох, нөлөөлөх зүйлсийг шалгалтын танхимд авч орсон.
12.2.Энэ журмын 2.1-т заасан болзлыг хангаагүй, хуурамч баримт бичиг бүрдүүлсэн, худал мэдүүлсэн бол тухайн иргэний шалгалтыг хүчингүй болгож, нөөцөөс хасна.
12.3.Салбар комисс нь холбогдох хууль, журам зөрчиж шалгалт зохион байгуулсан нь тогтоогдсон бол Зөвлөл тухайн шалгалтыг бүхэлд нь, эсхүл хэсэгчлэн хүчингүй болгоно.
12.4.Энэ журмыг зөрчсөн төрийн албан хаагчид Төрийн албаны тухай хуульд заасан сахилгын шийтгэл ногдуулах саналыг Зөвлөл, эсхүл Салбар зөвлөл томилох эрх бүхий албан тушаалтанд хүргүүлнэ.
Арван гурав.Гэрээ байгуулах
13.1.Зөвлөл Засгийн газрын бус байгууллагатай тухай бүр гэрээ байгуулж ерөнхий шалгалтын зохион байгуулалтыг хариуцуулан гүйцэтгүүлж болно. Энэ тохиолдолд гэрээнд ерөнхий шалгалтын зохион байгуулах хугацаа, хэлбэр, агуулгыг тодорхой тусгана.

















ТӨСӨЛ
Төрийн албаны зөвлөлийн
20… оны … дугаар сарын …-ны өдрийн
… дугаар тогтоолын хавсралт

ТӨРИЙН АЛБАНЫ ТУСГАЙ ШАЛГАЛТ ӨГӨХ БОЛЗОЛ, ЖУРАМ
Нэг. Нийтлэг үндэслэл
1.1.Төрийн жинхэнэ албан тушаалын сул орон тоог нөхөх тусгай шалгалтыг зохион байгуулах, нэр дэвшүүлэхтэй холбогдсон харилцааг хуульд өөрөөр заагаагүй бол энэхүү журмаар зохицуулна.
1.2.Төрийн албаны тухай хуульд заасан нийтлэг болон тусгай шаардлагыг хамгийн сайн хангасан хүнийг чадахуйн зарчимд үндэслэн сонгон шалгаруулна.
Хоёр. Шалгалтын төрөл
2.1.Төрийн захиргааны албан тушаалын ангилал хооронд шилжих төрийн жинхэнэ албан хаагч болон төрийн жинхэнэ албаны нөөцөд байгаа иргэдээс авах төрийн албаны тусгай шалгалт (цаашид “Тусгай шалгалт” гэх) нь дараах төрөлтэй байна:
2.1.1. төрийн захиргааны байгууллагын төсвийн шууд захирагчийн сул орон тоог нөхөх;
2.1.2. төрийн жинхэнэ албан тушаалд хамаарах бүтцийн нэгжийн удирдах албан тушаалын сул орон тоог нөхөх;
2.1.3.төрийн жинхэнэ албан тушаалд хамаарах гүйцэтгэх болон туслах төрлийн албан тушаалын сул орон тоог нөхөх тусгай шалгалт.
Гурав. Шалгалт өгөх албан хаагч, иргэнд тавих болзол, шаардлага
3.1.Тусгай шалгалт өгөх иргэн, албан хаагч нь Төрийн албаны тухай хуулийн 22, 23 дугаар зүйлд заасан нийтлэг болон тусгай шаардлагыг хангасан байна. Төрийн албаны тухай хуулийн 50 дугаар зүйлд заасны дагуу төрд учруулсан хохирлыг нөхөн төлөх үүрэг хүлээсэн бол түүнийг бүрэн төлж барагдуулсан байна.
3.2.Төрийн албаны тухай хуулийн 26.3-т заасан ажилласан жилийг тогтоосон тусгай шаардлагын 50 хувийг хангасан төрийн жинхэнэ албан хаагч нь энэ журмын 3.1-д заасан шаардлагыг хангахаас гадна дараах нэмэлт шаардлагыг хангасан тохиолдолд шатлан дэвших зарчмын дагуу тусгай шалгалтад оролцож болно:
3.2.1. сүүлийн дараалсан 3 удаагийн үйл ажиллагааны үр дүн, мэргэшлийн түвшингийн үнэлгээний аль нэг нь “хангалтгүй” үнэлгээ аваагүй байх;
3.2.2. сүүлийн 12 сарын хугацаанд ёс зүйн хариуцлага, сахилгын шийтгэл хүлээгээгүй байх.
3.3.Албан тушаалын тодорхойлолтод заасан туршлагын шаардлагыг хангаж буй эсэхийг тогтоохдоо хууль бусаар томилогдон ажилласан хугацааг ажилласан жилд тооцохгүй.
3.4.Улс төрийн албан тушаал, төрийн тусгай болон төрийн үйлчилгээний удирдах албан тушаалд ажилласан хугацааг төрийн захиргааны албан тушаалын ангилалд дүйцүүлэх, адилтган үзэхдээ Засгийн газар, Төрийн албаны зөвлөлөөс баталсан холбогдох журам, жагсаалтыг тус тус баримтална.
Дөрөв. Шалгалтын товыг нийтэд зарлах, оролцогчийг бүртгэх
4.1.Төрийн жинхэнэ албан тушаалын сул орон тоо гарсан тохиолдолд томилох эрх бүхий байгууллага, албан тушаалтан уг мэдээллийг 7 хоногийн дотор Хүний нөөцийн удирдлагын мэдээллийн нэгдсэн тогтолцоо (цаашид “цахим систем” гэх)-д бүртгэж, сонгон шалгаруулалт явуулах захиалгыг 21 хоногийн дотор Зөвлөл эсхүл харьяалах Салбар зөвлөлд хүргүүлнэ.
4.2.Сонгон шалгаруулалтын захиалгыг хүргүүлэхээс өмнө тухайн сул орон тоонд төрийн жинхэнэ албан хаагчийг шилжүүлэн ажиллуулах тухай зарыг цахим системээр ажлын 5-аас доошгүй өдөр нийтэд мэдээлнэ. Шийдвэрийг биечлэн, амаар, утсаар, цахимаар эсхүл бичгээр мэдэгдэнэ. Жендэрийн эрх тэгш байдлыг хангах тухай хуулийн хүрээнд тухайн ажлын байранд аль нэг хүйсийн төлөөллийг шилжүүлэн авахаар зааж болно.
4.3.Энэ журмын 4.2-т заасан арга хэмжээгээр сул орон тоог нөхөөгүй тохиолдолд нээлттэй сонгон шалгаруулалт явуулах захиалгыг харьяаллын дагуу хүргүүлнэ.
4.4.Сонгон шалгаруулалтын захиалгад дараах баримт бичгийг цахим системд бүртгэнэ:

4.4.1.сул орон тоо гарсныг нотлох шийдвэр;
4.4.2. албан тушаалын тодорхойлолт;
4.4.3. тусгай шаардлагын 50 хувийг хангасан албан хаагчийг шалгалтад бүртгэх эсэх санал.
4.5.Тусгай шалгалтын бүртгэлийг ажлын 10-аас доошгүй өдөр олон нийтэд мэдээлж, шалгалтын хугацаа, байршил, бүрдүүлэх баримт бичиг, холбоо барих мэдээллийг цахим системд байршуулна.
Тав.Шалгалтын комисс, зөвлөл
5.1 дүгээр зүйл. Шалгалтын комисс
5.1.1.Тусгай шалгалт зохион байгуулах үүрэг бүхий шалгалтын комисс (цаашид “Шалгалтын комисс” гэх)-ыг 5-аас доошгүй хүний бүрэлдэхүүнтэйгээр Зөвлөл, харьяалах Салбар зөвлөлийн даргын шийдвэрээр тухай бүр байгуулна.
5.1.2. Салбар зөвлөлгүй байгууллагын төрийн жинхэнэ албан тушаалын сул орон тоог нөхөх шалгалтын комиссыг Зөвлөлийн даргын шийдвэрээр тухайн байгууллагын хууль тогтоомжийн хүрээнд томилогдсон албан тушаалтны төлөөллийг оролцуулан байгуулж болно.
5.1.3. Шалгалтын комиссын бүрэлдэхүүнд төрийн бусад байгууллага, тухайн салбарын талаар мэдлэг, туршлагатай албан хаагчийг оролцуулж болно.
Орон нутгийн өмчийн ерөнхий боловсролын сургууль, цэцэрлэгийн захирал, эрхлэгчийг сонгон шалгаруулах шалгалтын комиссын бүрэлдэхүүнд аймаг, нийслэлийн боловсролын асуудал хариуцсан төрийн захиргааны байгууллагын төлөөллийг заавал оролцуулна.
5.1.4.Авлигад өртөх эрсдэлтэй албан тушаалын сул орон тоог нөхөх шалгалтын комисст Авлигатай тэмцэх газрын төлөөллийг оролцуулна.
5.1.5.Шалгалтын комисс дараах чиг үүргийг хэрэгжүүлнэ:
5.1.5.1. гишүүдийн ажил, үүргийн хуваарь болон шалгалттай холбоотой асуудлыг хуралдаанаараа хэлэлцэн шийдвэрлэх;
5.1.5.2.ашиг сонирхлын зөрчлөөс ангид байж, хараат бус, шударгаар үнэлгээ өгч шийдвэр гаргах;
5.1.5.3.анкет, холбогдох бусад баримт бичгийг цахим системээр хүлээн авах;
5.1.5.4.шалгалт авах танхим, техник хэрэгсэл, холбогдох бэлтгэлийг бүрэн хангаж, шалгалтыг зохион байгуулах;
5.1.5.5.хөгжлийн бэрхшээлтэй иргэний шалгалт өгөх нөхцөл, боломжоор хангах;
5.1.5.6.шалгалтын бүртгэл, зохион байгуулалттай холбоотой гомдлыг шийдвэрлэх;
5.1.5.7.хүсэлт гаргагчийг энэ журмын 3 дугаар зүйлд заасан болзол, шаардлагыг хангасан эсэхийг тогтоох;

5.1.5.8. хүсэлт гаргагчийг албан тушаалын тодорхойлолтод тавигдсан тусгай шаардлагыг хангасан эсэхийг тогтоох;
5.1.5.9.шалгалтын дүнг тухай бүр мэдээлж, үнэлгээ өгөх;
5.1.5.10.тухайн албан тушаалд нэр дэвшүүлэх эсэх саналыг гаргах;
5.1.5.11.шалгалтын тайлан, холбогдох баримт бичгийг Зөвлөл, Салбар зөвлөлд хүргүүлэх
5.1.5.12. албан ажлын шаардлагаар танилцсан хувь хүний нууц, төрийн болон албаны нууцад хамаарах мэдээ, мэдээллийг задруулахгүй байх.
5.2 дугаар зүйл. Шалгалтын зөвлөл
5.2.1.Зөвлөл нь холбогдох байгууллага, мэргэжлийн холбоо, эрдэмтэн, судлаачдын төлөөллөөс бүрдсэн Шалгалтын зөвлөл байгуулж болно.
5.2.2.Шалгалтын зөвлөл дараах чиг үүргийг хэрэгжүүлнэ:
5.2.2.1.тусгай шалгалтын асуулт, даалгаврын санг магадлан шалгах;
5.2.2.2.шалгалтын комиссын үйл ажиллагаанд төлөвлөгөөт болон төлөвлөгөөт бус байдлаар хөндлөнгийн хяналт тавих;
5.2.2.3. тусгай шалгалт зохион байгуулсан тайланд дүн шинжилгээ хийж, санал, дүгнэлт гаргах.
5.3 дугаар зүйл. Шалгалтын комиссын гишүүнд тавигдах шаардлага
5.3.1.Шалгалтын комисст ажиллах албан хаагч, иргэн дараах шаардлагыг хангасан байна:
5.3.1.1.сүүлийн 12 сарын хугацаанд ёс зүйн хариуцлага хүлээгээгүй байх;
5.3.1.2. сүүлийн 12 сарын хугацаанд сахилгын шийтгэл хүлээгээгүй байх;
5.3.1.3.төрийн жинхэнэ албан хаагчийн хувьд хуульд заасны дагуу томилогдсон байх;
5.3.1.4. төрийн жинхэнэ албан хаагчийн хувьд зарлагдсан төрийн захиргааны албан тушаалын ангилалтай адил, эсхүл түүнээс дээш ангилалд хамаарах байх.
Зургаа.Хүсэлт гаргагчийг бүртгэлд хамруулах, цуцлах
6.1 дүгээр зүйл. Бүртгэлд хамруулах
6.1.1.Тусгай шалгалтад бүртгүүлэх хүсэлт гаргагчийг бүртгэлд хамруулах эсэх тухай шийдвэрийг Шалгалтын комисс хуралдаанаараа хэлэлцэн гаргана.
6.2 дугаар зүйл. Бүртгэл цуцлах
6.2.1.Хүсэлт гаргагч нь энэ журамд заасан болзол, шаардлагыг хангаагүй, холбогдох баримт бичиг, мэдээллийг цахим системд худал, дутуу оруулсан тохиолдолд бүртгэлийг цуцлах тухай шийдвэрийг Шалгалтын комисс хуралдаанаараа хэлэлцэн гаргана.
6.2.2. Бүртгэл цуцалсан тухай шийдвэрийг шалгалт эхлэхээс ажлын 1-ээс доошгүй өдрийн өмнө цахим системээр мэдэгдэнэ.
Долоо.Шалгалтын агуулга, бүрэлдэхүүн, хэлбэр, хугацаа
7.1 дүгээр зүйл. Тусгай шалгалтыг дараах чадамжийг илрүүлэх агуулгын хүрээнд зохион байгуулна:
7.1.ёс зүй, үнэт зүйл;
7.2.монгол хэл, бичгийн мэдлэг, хэрэглээ;
7.3.хууль, эрх зүйн мэдлэг, хэрэглээ;
7.4.Монголын түүх, нийгэм, соёл, эдийн засгийн мэдлэг;
7.5.цахим чадвар;
7.6.шүүн тунгаах чадвар;
7.7.инновац, шинийг санаачлах;
7.8.өөрчлөлтөд дасан зохицох;
7.9.манлайлах;
7.10.удирдан зохион байгуулах;
7.11.багаар ажиллах;
7.12.гадаад хэлний мэдлэг, хэрэглээ.
7.2 дугаар зүйл.Шалгалтын бүрэлдэхүүн, хэлбэр, хугацаа
7.2.1.Энэ журмын 2.1 дүгээр зүйлийн 1.1, 1.2-т заасан шалгалт нь сорилын шалгалт, бичгийн шалгалт, нөхцөл байдлыг тодорхойлох шалгалт, ярилцлагын шалгалт гэсэн бүрэлдэхүүнтэй байх бөгөөд дор дурдсан агуулгатай байна.
7.2.1.1.Сорилын шалгалт нь энэ журмын 7.1 дүгээр зүйлийн 1-д заасан чадамжийг илрүүлэх агуулга бүхий нийт 40 даалгавартай байна. Энэхүү шалгалтаас оролцогчийн авбал зохих нийт оноо 40 байх бөгөөд 28 ба түүнээс дээш оноо авсан оролцогч дараагийн шалгалтад орох эрхтэй.
7.2.1.2.Бичгийн шалгалт нь энэ журмын 7.1 дүгээр зүйлийн 1-д заасан зарим чадамжийг илрүүлэх агуулга бүхий 3 даалгавартай байна. Энэхүү шалгалтаас оролцогчийн авбал зохих нийт оноо 15 байх бөгөөд 9 ба түүнээс дээш оноо авсан оролцогч дараагийн шалгалтад орох эрхтэй.
7.2.1.3.Нөхцөл байдлыг тодорхойлох шалгалт нь энэ журмын 7.1 дүгээр зүйлийн 1-д заасан зарим чадамжийг илрүүлэх агуулга бүхий 1 даалгавартай байна. Энэхүү шалгалтаас оролцогчийн авбал зохих нийт оноо 15 байх бөгөөд 9 ба түүнээс дээш оноо авсан оролцогч дараагийн шалгалтад орох эрхтэй.
7.2.1.4.Ярилцлагын шалгалт нь энэ журмын 7.1 дүгээр зүйлийн 1-д заасан зарим чадамжийг илрүүлэх агуулга бүхий 6 асуулттай байна. Энэхүү шалгалтаас оролцогчийн авбал зохих нийт оноо 30 байх бөгөөд 18 ба түүнээс дээш оноо авсан оролцогчийг тэнцсэнд тооцно.

7.2.2.Энэ журмын 7.2.1-т заасан шалгалтуудаас оролцогчийн нийт авбал зохих оноо 100 байх бөгөөд 64 ба түүнээс дээш оноо авсан оролцогчийг шалгалтад тэнцсэнд тооцно.
7.3.Төрийн захиргааны албаны тэргүүн, эрхэлсэн, ахлах, дэс түшмэлийн ангилалд хамаарах гүйцэтгэх албан тушаалын сул орон тоог нөхөх тусгай шалгалт нь сорилын шалгалт, нөхцөл байдлыг тодорхойлох шалгалт, ярилцлагын шалгалт гэсэн бүрэлдэхүүнтэй байх бөгөөд дор дурдсан агуулгатай байна.
7.3.1.Сорилын шалгалт нь энэ журмын 7.1 дүгээр зүйлийн 1-д заасан чадамжийг илрүүлэх агуулга бүхий нийт 60 даалгавартай байна. Энэхүү шалгалтаас оролцогчийн авбал зохих нийт оноо 60 байх бөгөөд 36 ба түүнээс дээш оноо авсан оролцогч дараагийн шалгалтад орох эрхтэй.
7.3.2.Нөхцөл байдлыг тодорхойлох шалгалт нь энэ журмын 7.1.1-д заасан зарим чадамжийг илрүүлэх агуулга бүхий 1 даалгавартай байна. Энэхүү шалгалтаас оролцогчийн авбал зохих нийт оноо 20 байх бөгөөд 12 ба түүнээс дээш оноо авсан оролцогч дараагийн шалгалтад орох эрхтэй.
7.3.3.Ярилцлагын шалгалт нь энэ журмын 7.1.1-д заасан зарим чадамжийг илрүүлэх агуулга бүхий 4 асуулттай байна. Энэхүү шалгалтаас оролцогчийн авбал зохих нийт оноо 20 байх бөгөөд 12 ба түүнээс дээш оноо авсан оролцогчийг тэнцсэнд тооцно.
	7.4.Энэ журмын 7.2.3-т заасан шалгалтуудаас оролцогчийн нийт авбал зохих оноо 100 байх бөгөөд 60 ба түүнээс дээш оноо авсан оролцогчийг шалгалтад тэнцсэнд тооцно.
	7.5.Төрийн жинхэнэ албаны туслах түшмэлд хамаарах албан тушаалын сул орон тоог нөхөхдөө энэ журмын 7.2.1-д заасан зарим чадамжийг илрүүлэх агуулга бүхий 6 асуулттай ярилцлагын шалгалт авна. Энэхүү шалгалтаас оролцогчийн авбал зохих нийт оноо 30 байх бөгөөд 18 ба түүнээс дээш оноо авсан оролцогчийг тэнцсэнд тооцно.
7.6.Ярилцлагын, бичгийн, нөхцөл байдлыг тодорхойлох шалгалтын үнэлгээг шалгалтын комиссын гишүүдийн өгсөн оноог үндэслэн тооцно. Шалгалтын комисс үнэлгээг шударга, үнэн зөв өгч, түүнээс үүдэн гарах үр дагаврыг бүрэн хариуцна. Энэ тохиолдолд шалгалтын цахим системд дүнг оруулсныг тухайн оролцогч болон олон нийтэд мэдэгдсэнд тооцно.
7.7.Нэг албан тушаалд өрсөлдсөн оролцогчдын шалгалтын нийт оноо тэнцвэл шалгалтын комисс бүрэлдэхүүн шалгалт тус бүр дээр өндөр оноо авсан байдлыг харгалзан дарааллыг тогтооно.
7.8.Төрийн тусгай албан тушаалын сул орон тоог төрийн жинхэнэ албаны ерөнхий шалгалт өгч нөөцөд бүртгэгдсэн иргэдээс нөхөхөд тухайн салбарын онцлогоос хамаарч зайлшгүй шаардлагатай нэмэлт шалгалт (тусгай бэлтгэл, бие бялдрын гэх мэт)-ыг авч болно. Энэхүү шалгалтад “тэнцсэн” эсхүл “тэнцээгүй” гэсэн үнэлгээ өгнө.
7.9.Зөвлөл нь шалгалтын комиссын үйл ажиллагаанд хяналт тавих, зөвлөн туслах, арга зүйн удирдлагаар хангах ажлыг төлөвлөгөөт болон төлөвлөгөөт бус хэлбэрээр зохион байгуулна.
7.10.Хөгжлийн бэрхшээлтэй иргэний шалгалтын үргэлжлэх хугацааг тухайн иргэний болон мэргэжлийн байгууллагын саналыг үндэслэн уртасгасан цагаар зохион байгуулж болно.
Найм. Гомдол гаргах, түүнийг шийдвэрлэх
8.1 дүгээр зүйл. Гомдол гаргах, шийдвэрлэх
8.1.1.Тусгай шалгалтын бүртгэлтэй холбоотой гомдлыг ажлын 1 өдрийн дотор шалгалтын комисст гаргана.
8.1.2.Гомдлыг шалгалт эхлэхээс өмнө шийдвэрлэнэ.
8.1.3. Шалгалтын комиссын үйл ажиллагаатай холбоотой гомдлыг Зөвлөлд ирүүлнэ.
8.1.4. Гомдлыг холбогдох харьяаллын нэгж шийдвэрлэнэ.
Ес. Тайлагнал, нэр дэвшүүлэх, томилох
9.1 дүгээр зүйл. Тайлагнал
9.1.1. Шалгалтын комисс шалгалтын тайланг шалгалт дууссанаас хойш ажлын 5 өдөрт багтаан Зөвлөлд хүргүүлнэ.
9.2 дугаар зүйл. Нэр дэвшүүлэх, томилох
9.2.1. Зөвлөл шалгалтад хамгийн өндөр оноо авсан оролцогчийг тухайн албан тушаалд нэр дэвшүүлэх эсэхийг шийдвэрлэнэ.
9.2.2. Томилох эрх бүхий албан тушаалтан шийдвэрийг хүлээн авснаас хойш 30 хоногийн дотор томилно.
Арав.Бусад
10.1 дүгээр зүйл. Шалгалтын үйлчилгээний зардал
10.1.1.Төрийн албаны тусгай шалгалтын сонгон шалгаруулалтын зохион байгуулалтын зардлыг Зөвлөл, салбар зөвлөл, аймаг, нийслэлийн Засаг даргын Тамгын газар жил бүрийн төсөвтөө тусгана.
10.2 дугаар зүйл. Хариуцлага
10.2.1. Энэ журмыг зөрчсөн этгээдэд холбогдох хууль тогтоомжийн дагуу хариуцлага хүлээлгэнэ.
[bookmark: _Hlk165991447]10.2...Төрийн албаны тухай хуулийн 27.2-т заасан хугацаанд сонгон шалгаруулалтын захиалга ирүүлээгүй тохиолдолд Зөвлөл, салбар зөвлөл томилох эрх бүхий этгээдэд сул орон тоог тусгай шалгалтаар нөхөх тухай хугацаа заасан мэдэгдэл хүргүүлж, зарыг Зөвлөлийн цахим хуудас болон “Хүний нөөцийн удирдлагын мэдээллийн нэгдсэн тогтолцоо” цахим системээр нийтэд мэдээлнэ. Энэ тохиолдолд Зөвлөл нь мөн хуулийн 32 дугаар зүйлийн 32.1-д заасны дагуу буруутай албан тушаалтанд хариуцлага тооцуулах мэдэгдлийг томилох эрх бүхий этгээдэд хүргүүлнэ. 
2.Энэ журамд заасан болзлыг хангаагүй, хуурамч баримт бичиг бүрдүүлсэн, худал мэдүүлсэн нь сонгон шалгаруулалтын явцад тогтоогдсон бол тухайн оролцогчийн шалгалтыг хүчингүй болгоно.
3.Шалгалтын комисс нь холбогдох хууль, журам зөрчиж шалгалт зохион байгуулсан нь тогтоогдсон бол Зөвлөл, Салбар зөвлөл тухайн сонгон шалгаруулалт, шалгалтыг бүхэлд нь, эсхүл хэсэгчлэн хүчингүй болгоно.
4.Энэ журмыг зөрчсөн төрийн албан хаагчид Төрийн албаны тухай хуульд заасан сахилгын шийтгэл ногдуулах саналыг Зөвлөл, эсхүл Салбар зөвлөл томилох эрх бүхий албан тушаалтанд хүргүүлнэ.

Төсөл
Төрийн албаны зөвлөлийн

.... дугаар тогтоолын хавсралт

ТӨРИЙН ҮЙЛЧИЛГЭЭНИЙ БАЙГУУЛЛАГЫН ТӨСВИЙН ШУУД ЗАХИРАГЧИЙГ СОНГОН ШАЛГАРУУЛАХ ЖУРАМ

Нэг.Нийтлэг үндэслэл
1.1.Төрийн үйлчилгээний байгууллагын төсвийн шууд захирагч (дарга, захирал, эрхлэгч)-ийн сул орон тоог нөхөх сонгон шалгаруулалт (цаашид “Сонгон шалгаруулалт” гэх)-ыг зохион байгуулах, нэр дэвшүүлэхтэй холбогдсон харилцааг хуульд өөрөөр заагаагүй бол энэхүү журмаар зохицуулна.
	1.2.Төрийн албаны тухай хууль, бусад хуульд заасан нийтлэг болон тусгай шаардлагыг хамгийн сайн хангасан хүнийг ашиг сонирхлын зөрчлөөс ангид байж, хараат бус, шударгаар үнэлгээ өгч, сонгон шалгаруулж нэр дэвшүүлнэ.
[bookmark: _Hlk213660793]Хоёр.Шалгалт өгөх болзол, шаардлага
2.1.Сонгон шалгаруулалтад орох албан хаагч, иргэн нь Төрийн албаны тухай хуулийн 22.1.7-д зааснаас бусад тухайн зүйлд заасан төрийн албан тушаалд тавих нийтлэг шаардлагыг хангасан байна.
2.2.Салбарын хууль тогтоомжид заасан шаардлагыг хангасан байна.
2.2.Албан тушаалын тодорхойлолтод заасан туршлагын шаардлагыг хангаж буй эсэхийг тогтоохдоо албан хаагч, иргэний хууль бусаар томилогдон ажилласан хугацааг ажилласан жилээс хасаж тооцно.
[bookmark: _Hlk213660873]Гурав.Сонгон шалгаруулалтын харьяалал
3.1.Сонгон шалгаруулалтыг Төрийн албаны зөвлөл (цаашид “Зөвлөл” гэх)-ийн Салбар зөвлөл (цаашид “Салбар зөвлөл” гэх) дараах харьяаллын дагуу зохион байгуулна:
3.1.1.яам, агентлаг, төрийн бусад байгууллагын харьяа төрийн үйлчилгээний байгууллагын төсвийн шууд захирагчийн сул орон тоог нөхөх шалгалтыг харьяалах Салбар зөвлөл;
3.1.2. энэ журмын 3.1.1-т зааснаас бусад аймаг, нийслэл, сум, дүүрэгт үйл ажиллагаа явуулж байгаа төрийн үйлчилгээний байгууллагын төсвийн шууд захирагчийн сул орон тоог нөхөх шалгалтыг тухайн аймаг, нийслэл дэх Салбар зөвлөл;
3.1.3.Энэ бүлгийн 3.1.1-т заасан сонгон шалгаруулалтыг 3.1.2-д заасан харьяаллаар зохион байгуулж болно. Энэ тохиолдолд Зөвлөлд албан бичгээр мэдэгдэж, сул орон тооны захиалгыг холбогдох аймаг, нийслэлийн Салбар зөвлөлд хүргүүлнэ. 
[bookmark: _Hlk213661243]Дөрөв.Сонгон шалгаруулалтын зар мэдээлэл, түүнд өөрчлөлт оруулах
[bookmark: _Hlk213661277]4.1.Төрийн үйлчилгээний байгууллагын төсвийн шууд захирагчийн сул орон тоо гарсан тохиолдолд томилох эрх бүхий байгууллага, албан тушаалтан энэ тухай мэдээллийг 7 хоногт багтаан “Хүний нөөцийн удирдлагын мэдээллийн нэгдсэн тогтолцоо” цахим системд бүртгэж, сонгон шалгаруулалт явуулах захиалгыг 21 хоногт багтаан харьяалах Салбар зөвлөлд хүргүүлнэ.
[bookmark: _Hlk213661403]4.2.Эрх бүхий байгууллага, албан тушаалтан нь сонгон шалгаруулалтын захиалгыг хүргүүлэхдээ дор дурдсан баримт бичгийг “Open Exam” шалгалтын цахим систем (цаашид “Цахим систем” гэх)-д бүртгэнэ.
4.2.1.тухайн албан тушаалын сул орон тоо гарсныг нотлох шийдвэр;
4.2.2.тухайн албан тушаалын тодорхойлолт.
[bookmark: _Hlk213661439]4.3.Сонгон шалгаруулалтын бүртгэлийг цахим системээр ажлын 10-аас доошгүй өдөр олон нийтэд мэдээлж, бүртгүүлэх хүсэлтэй албан хаагч, иргэний холбогдох баримт бичиг, мэдээллийг уг системээр хүлээн авна. 
[bookmark: _Hlk213661458]4.4.Олон нийтэд мэдээлсэн зард бүртгэл хийх, шалгалт зохион байгуулах хугацаа, байршил, бүрдүүлэх баримт бичиг, холбоо барих утсыг заана.
[bookmark: _Hlk213661487]4.5.Энэ журамд заасан шаардлагыг хангасан албан хаагч, иргэн нь дор дурдсан баримт бичиг, мэдээллийг цахим системд үнэн зөв, бүрэн оруулна. 
4.5.1.сүүлийн 6 сарын хугацаанд авхуулсан цээж зураг;
4.5.2.төрийн албан хаагчийн анкет;
4.5.3.иргэний үнэмлэхийн хуулбар;
4.5.4.боловсролын түвшнийг тодорхойлсон баримт бичиг (хэрэв гадаад улсад их, дээд сургууль төгссөн бол боловсролын баримт бичгийн баталгаат орчуулгыг хавсаргах);
4.5.5.шаардлагатай бол мэргэшүүлэх сургалтад хамрагдсаныг гэрчлэх баримт бичиг;
4.5.6.хөдөлмөрийн болон нийгмийн даатгалын дэвтэр, нийгмийн даатгалын шимтгэл төлөлтийн талаарх тодорхойлолт;
4.5.7.иргэний эрүүгийн хариуцлага хүлээж байсан болон байгаа эсэх тухай бүртгэлийн хугацаанд авсан тодорхойлолт; 
4.5.8.албан тушаалд томилогдсон, чөлөөлөгдсөн, түр чөлөөлөгдсөн, шилжин ажилласан, сэлгэн ажилласан, халагдсан тухай шийдвэр;
4.5.9.Төрийн албаны тухай хуулийн 22 дугаар зүйлийн 22.1.5-д заасан сэтгэцийн өвчин, эмгэггүй байх гэсэн шаардлагыг хангаж байгаа тухай эрүүл мэндийн байгууллагаас сүүлийн 12 хүртэлх сарын хугацаанд авсан тодорхойлолт;
4.5.11.хөгжлийн бэрхшээлтэй иргэний хувьд хөдөлмөрийн чадвар алдалтын хувь, хугацаа тогтоосон хүчинтэй акт, лавлагаа.
[bookmark: _Hlk213661583]4.6.Цахим системээр олон нийтэд мэдээлсэн зарыг зөвхөн дор дурдсан шалтгаанаар цуцалж болно.
4.6.1.Төрийн албан хаагчийн хөдөлмөрийн харилцаатай холбоотой маргаан гарсан;
4.6.2.Хууль тогтоомжийн дагуу төрийн байгууллагын бүтэц, зохион байгуулалт өөрчлөгдөж тухайн татан буугдсан эсхүл чиг үүрэг, ангилал, зэрэглэл өөрчлөгдсөн.
4.7.Гамшиг, аюулт үзэгдэл, осол болон гэнэтийн буюу давагдашгүй хүчний шинжтэй онцгой нөхцөл байдал үүссэн, үүссэн нөхцөл байдлыг арилгах, эрсдэлийг бууруулах үйл ажиллагаа нь шалгалтын зохион байгуулалтад нөлөөлөхөөр буюу нөлөөлж байвал цахим системээр олон нийтэд мэдээлсэн зар болон сонгон шалгаруулалтыг бүхэлд нь, эсхүл хэсэгчлэн хойшлуулж болно. 
Тав.Шалгалтын комисс
5.1.Сонгон шалгаруулалт зохион байгуулах үүрэг бүхий шалгалтын комисс (цаашид “шалгалтын комисс” гэх)-ыг 5-аас доошгүй хүний бүрэлдэхүүнтэйгээр Зөвлөл, харьяалах Салбар зөвлөлийн даргын шийдвэрээр тухай бүр байгуулна.
5.2.Шалгалтын комиссын бүрэлдэхүүнд төрийн бусад байгууллага, тухайн салбарын талаар мэдлэг туршлагатай албан хаагч, иргэнийг оролцуулж болно. 
5.3.Орон нутгийн өмчийн ерөнхий боловсролын сургууль, цэцэрлэгийн захирал, эрхлэгчийг сонгон шалгаруулах комиссын бүрэлдэхүүнд аймаг, нийслэлийн боловсролын асуудал хариуцсан төрийн захиргааны байгууллагын төлөөллийг оролцуулна.
5.4.Авлигад өртөх эрсдэлтэй албан тушаалын сул орон тоог нөхөх шалгалтын комисст Авлигатай тэмцэх газрын төлөөллийг оролцуулна.
5.5.Шалгалтын комисс дараах чиг үүргийг хэрэгжүүлнэ:
[bookmark: _Hlk213661869]5.5.1.гишүүдийн ажил үүргийн хуваарь, шалгалттай холбоотой санал, гомдлыг журамд заасан хугацаанд хуралдаанаар хэлэлцэн шийдвэрлэх;
5.5.2.бүртгүүлэх хүсэлтэй албан хаагч, иргэний анкет, холбогдох бусад баримт бичгийг цахимаар хүлээн авах; 
5.5.3.бүртгүүлэх хүсэлт гаргасан албан хаагч, иргэнийг энэ журмын 2.1, 2.2-д заасан шаардлагыг хангасан эсэхийг хянаж, бүртгэлд хамруулах эсэх тухай шийдвэр гаргах;
5.5.4.сонгон шалгаруулалтын танхим, техник хэрэгсэл, холбогдох бэлтгэлийг бүрэн хангах, зохион байгуулах;
5.5.5.хөгжлийн бэрхшээлтэй иргэний шалгалт өгөх нөхцөл боломжийг бүрдүүлэх;
5.5.6.сонгон шалгаруулалтын бүртгэл, зохион байгуулалттай холбоотой гомдлыг шийдвэрлэх;
5.5.7.сонгон шалгаруулалтын үнэлгээг тухай бүр мэдээлэх, шударга үнэлгээ өгөх;
5.5.8.тухайн албан тушаалд нэр дэвшүүлэх, эсэх тухай шийдвэр гаргах;
[bookmark: _Hlk213402386]5.5.9.сонгон шалгаруулалтын тайлан, холбогдох баримтыг Зөвлөл, харьяалах Салбар зөвлөлд хүргүүлэх;
5.5.10.ашиг сонирхлын зөрчлөөс ангид байж хараат бус, шударгаар үнэлгээ өгч, шийдвэр гаргах;
5.5.11.албан ажлын шаардлагаар танилцсан хувь хүний нууц, төрийн болон албаны нууцтай холбоотой мэдээ, мэдээллийг задруулахгүй байх.
[bookmark: _Hlk213662164]Зургаа.Бүртгэлд хамруулах, цуцлах
6.1.Сонгон шалгаруулалтад бүртгүүлэх хүсэлт гаргасан албан хаагч, иргэнийг бүртгэлд хамруулах эсэх тухай шийдвэрийг шалгалтын комисс хуралдаанаараа хэлэлцэн шийдвэрлэнэ.
6.2.Шалгалтад бүртгүүлэх хүсэлт гаргагч нь энэ журамд заасан шаардлага хангаагүй, холбогдох баримт бичиг, мэдээллийг цахим системд худал, дутуу оруулсан тохиолдолд бүртгэлийг цуцлах үндэслэл болно.
6.3.Бүртгэл цуцалсан тохиолдолд шалгалтын комисс энэ тухай шийдвэрийг сонгон шалгаруулалт эхлэхээс ажлын 1-ээс доошгүй өдрийн өмнө цахим системээр мэдэгдэнэ.
[bookmark: _Hlk213662205]Долоо.Сонгон шалгаруулалтын агуулга, хэлбэр, бүрэлдэхүүн, үнэлгээ, хугацаа
7.1.Сонгон шалгаруулалтыг дор дурдсан чадамжийн хүрээ, агуулгаар зохион байгуулна.
7.1.ёс зүй, үнэт зүйл;
7.2.монгол хэл, бичгийн мэдлэг, хэрэглээ;
7.3.хууль, эрхзүйн мэдлэг, хэрэглээ;
7.4.Монголын түүх, нийгэм, соёл, эдийн засгийн мэдлэг;
7.5.цахим чадвар;
7.6.шүүн тунгаах;
7.7.инновац ба шинийг санаачлах;
7.8.өөрчлөлтөд дасан зохицох;
7.9.манлайлах;
7.10.удирдан зохион байгуулах;
7.11.багаар ажиллах;
7.12.гадаад хэлний мэдлэг, хэрэглээ.
[bookmark: _Hlk213662351]7.2.Сонгон шалгаруулалт нь сорилын шалгалт, бичгийн шалгалт, нөхцөл байдлыг тодорхойлох шалгалт, ярилцлагын шалгалт гэсэн хэлбэртэй, дор дурдсан бүрэлдэхүүн, оноотой байна.
[bookmark: _Hlk213662363]7.2.1.Сорилын шалгалт нь энэ журмын 7.1-т заасан чадамжийг илрүүлэх агуулга бүхий нийт 40 сорилтой байна. Энэхүү шалгалтаас оролцогчийн авбал зохих нийт оноо 40 байх бөгөөд 28 ба түүнээс дээш оноо авсан оролцогч дараагийн шалгалтад орох эрхтэй.
[bookmark: _Hlk213662376]7.2.2.Бичгийн шалгалт нь энэ журмын 7.1-т заасан зарим чадамжийг илрүүлэх агуулга бүхий 3 даалгавартай байна. Энэхүү шалгалтаас оролцогчийн авбал зохих нийт оноо 15 байх бөгөөд 9 ба түүнээс дээш оноо авсан оролцогч дараагийн шалгалтад орох эрхтэй.
[bookmark: _Hlk213662403]7.2.3.Нөхцөл байдлыг тодорхойлох шалгалт нь энэ журмын 7.1-т заасан зарим чадамжийг илрүүлэх агуулга бүхий 1 даалгавартай байна. Энэхүү шалгалтаас оролцогчийн авбал зохих нийт оноо 15 байна.
[bookmark: _Hlk213662414]7.2.4.Ярилцлагын шалгалт нь энэ журмын 7.1-т заасан зарим чадамж болон төсөв, санхүү, хүний нөөц, гүйцэтгэлийн удирдлагыг хэрэгжүүлэх чадварыг илрүүлэх агуулга бүхий 6 асуулттай байна. Энэхүү шалгалтаас оролцогчийн авбал зохих нийт оноо 30 байна.
7.3.Энэ журмын 7.2-д заасан шалгалтуудаас оролцогчийн нийт авбал зохих оноо 100 байх бөгөөд 60 ба түүнээс дээш оноо авсан оролцогчийг шалгалтад тэнцсэнд тооцно.
[bookmark: _Hlk213662892]7.4.Сорилын шалгалтаас бусад шалгалтын үнэлгээг шалгалтын комиссын гишүүдийн дундаж оноогоор тооцно. Шалгалтын комисс үнэлгээг шударга, үнэн зөв өгч, түүнээс үүдэн гарах үр дагаврыг бүрэн хариуцна. Энэ тохиолдолд шалгалтын цахим системд дүнг шивснийг тухайн оролцогч болон олон нийтэд мэдэгдсэнд тооцно.
7.5.Нэг албан тушаалд өрсөлдсөн оролцогчдын шалгалтын нийт оноо тэнцвэл шалгалт тус бүр дээр өндөр оноо авсан байдлыг харгалзан дарааллыг тогтооно.
[bookmark: _Hlk213662938]7.6.Хөгжлийн бэрхшээлтэй иргэний шалгалтын үргэлжлэх хугацааг тухайн иргэний болон мэргэжлийн байгууллагын саналыг үндэслэн уртасгасан цагаар зохион байгуулж болно.
[bookmark: _Hlk213662947]7.7.Зөвлөл нь шалгалтын комиссын үйл ажиллагаанд хяналт тавих, зөвлөн туслах, арга зүйн удирдлагаар хангах ажлыг төлөвлөгөөт болон төлөвлөгөөт бус хэлбэрээр зохион байгуулна.
[bookmark: _Hlk213662957]Найм.Шалгалтын үйл ажиллагаа
8.1.Бүртгүүлсэн иргэдийн тоо, танхимын багтаамж, тоног төхөөрөмжийн хүрэлцээ зэргээс шалтгаалан шалгалтыг хуваарь гарган, хэсэгчлэн зохион байгуулж болно.
8.2.Бүртгэлд хамрагдсан иргэд шалгалт эхлэхээс 15 минутын өмнө танхимд орж, суудлаа эзэлсэн байна.
[bookmark: _Hlk213662974]Ес.Гомдол гаргах, түүнийг шийдвэрлэх
9.1.Бүртгэлтэй холбоотой гомдлыг ажлын 1 өдрийн дотор шалгалтын комисст гаргана. 
9.2.Бүртгэлтэй холбоотой гомдлыг шалгалт эхлэхээс өмнө шийдвэрлэж гомдол гаргагч цаасан хэлбэрээр хүлээн авахаар хүсэлт гаргаагүй бол биечлэн амаар эсхүл харилцах утас, цахим зэрэг тохиромжтой хэлбэрээр мэдэгдэнэ.
9.3.Зохион байгуулалттай холбоотой гомдлыг ажлын 1 өдрийн дотор шалгалтын комисст гаргана.
9.4.Зохион байгуулалттай холбоотой гомдлыг Зөвлөл харьяалах Салбар зөвлөлд тайлан хүргүүлэхээс өмнө шийдвэрлэж гомдол гаргагч цаасан хэлбэрээр хүлээн авахаар хүсэлт гаргаагүй бол биечлэн амаар эсхүл харилцах утас, цахим зэрэг тохиромжтой хэлбэрээр мэдэгдэнэ.
9.5.Шалгалтын комиссын үйл ажиллагаатай холбоотой гомдлыг Зөвлөлд ирүүлсэн тохиолдолд дор дурдсан харьяаллын дагуу шийдвэрлэнэ.
9.5.1.Зөвлөлийн даргын тушаалаар байгуулсан шалгалтын комиссын үйл ажиллагаатай холбоотой гомдлыг Зөвлөлийн Ажлын албаны Маргаан хянан шалгах газар;
9.5.2.Салбар зөвлөлийн даргын тушаалаар байгуулсан шалгалтын комиссын үйл ажиллагаатай холбоотой гомдлыг Зөвлөлийн Ажлын албаны Сонгон шалгаруулалтын газар.
Арав.Тайлагнал
10.1.Шалгалтын комисс сонгон шалгаруулалтын тайлан (цаашид “Тайлан” гэх), хамгийн өндөр оноо авсан оролцогчийн ёс зүй, сахилгын хариуцлага хүлээж байсан эсэхийг харгалзан нэр дэвшүүлэх эсэх саналыг шалгалт дууссанаас хойш ажлын 5 өдөрт багтаан Зөвлөл, Салбар зөвлөлд хүргүүлнэ.
10.2.Тайланд шалгалтын явц, оролцогчдын ирц, үнэлгээний талаар дэлгэрэнгүй тусгана.
10.3.Шалгалтын комисс нь ярилцлагын шалгалтыг цахим хэлбэрээр баримтжуулан тайланд хавсаргана. Зөвлөл, Салбар зөвлөл нь тайлан, холбогдох баримт бичгийг Архив, албан хэрэг хөтлөлтийн хуулийн дагуу архивын нэгж болгон хадгална.
Арван нэг.Нэр дэвшүүлэх, томилох
11.1.Зөвлөл, Салбар зөвлөл нь тайланг хүлээн авснаас хойш ажлын 10 өдрийн дотор хамгийн өндөр оноо авч тэнцсэн нэг оролцогчийн ёс зүй, сахилгын хариуцлага хүлээж байсан эсэхийг харгалзан үзэж тухайн албан тушаалын сул орон тоонд томилуулахаар нэр дэвшүүлэх эсэхийг хуралдаанаар хэлэлцэн шийдвэрлэнэ. Нэр дэвшүүлэхийг дэмжсэн бол тогтоол, татгалзсан бол тэмдэглэл үйлдэж томилох эрх бүхий албан тушаалтанд хүргүүлнэ.
11.2.Томилох эрх бүхий байгууллага, албан тушаалтан нь Зөвлөл, Салбар зөвлөлийн нэр дэвшүүлсэн тогтоолыг хүлээн авсан өдрөөс хойш 30 хоногийн дотор албан хаагч, иргэнийг тухайн албан тушаалд томилно.
11.3.Томилох эрх бүхий байгууллага, албан тушаалтан нэр дэвшигчийг томилохоос хуульд заасан үндэслэлээр 1 удаа татгалзаж болно. Татгалзах тохиолдолд хуульд заасан үндэслэлийг Зөвлөл, Салбар зөвлөлд тогтоолыг хүлээн авсан өдрөөс хойш 30 хоногийн дотор албан бичгээр хүргүүлнэ.
11.4.Нэр дэвшигчийг томилохоос татгалзсан нь хууль зүйн үндэслэлтэй бол Зөвлөл, Салбар зөвлөл тухайн сонгон шалгаруулалтад тэнцсэн оролцогчдоос онооны дарааллыг баримтлан нэр дэвшүүлнэ.
11.5.Нэр дэвшигчийг томилохоос татгалзсан үндэслэл хуульд нийцээгүй, энэ журмын 11.2-д заасан хугацаа өнгөрсөн бол Зөвлөл, Салбар зөвлөл томилох эрх бүхий байгууллага, албан тушаалтанд нэр дэвшүүлсэн шийдвэрийг биелүүлэхийг даалгана.
11.6.Нэр дэвшигч өөрийн хүсэлтээр тухайн албан тушаалд томилогдохоос татгалзсан тохиолдолд Зөвлөл, Салбар зөвлөл нь нэр дэвшигчийн хүсэлтийг хүлээн авснаас хойш ажлын 10 өдрийн дотор сонгон шалгаруулалтад тэнцсэн оролцогчдоос онооны дарааллыг баримтлан нэр дэвшүүлнэ.
Арван хоёр.Сонгон шалгаруулалтын зардал
12.1.Сонгон шалгаруулалт зохион байгуулахтай холбогдон гарах зардлыг аймаг, нийслэлийн Засаг даргын Тамгын газар, яам, агентлаг, төрийн байгууллагын тухайн жилийн төсөвт тусгана
Арван гурав.Хариуцлага
13.1.Төрийн албаны тухай хуулийн 27 дугаар зүйлийн 27.2-т заасан хугацаанд сонгон шалгаруулалтын захиалга ирүүлээгүй тохиолдолд Зөвлөл, Салбар зөвлөл томилох эрх бүхий этгээдэд сул орон тоог сонгон шалгаруулалтаар нөхөх тухай мэдэгдэл хүргүүлж, зарыг цахим систем болон “Хүний нөөцийн удирдлагын мэдээллийн нэгдсэн тогтолцоо” цахим системээр нийтэд мэдээлнэ. Энэ тохиолдолд Зөвлөл нь Төрийн албаны тухай хуулийн 32 дугаар зүйлийн 32.1-д заасны дагуу буруутай албан тушаалтанд хариуцлага тооцуулах мэдэгдлийг томилох эрх бүхий этгээдэд хүргүүлнэ. 
13.2.Энэ журамд заасан болзол, шаардлагыг хангаагүй, хуурамч баримт бичиг бүрдүүлсэн, худал мэдүүлсэн нь сонгон шалгаруулалтын явцад тогтоогдсон бол тухайн оролцогчийн шалгалтыг хүчингүй болгоно.
13.3.Шалгалтын комисс нь холбогдох хууль, журам зөрчиж сонгон шалгаруулалт зохион байгуулсан нь тогтоогдвол Зөвлөл, Салбар зөвлөл тухайн сонгон шалгаруулалтыг бүхэлд нь, эсхүл хэсэгчлэн хүчингүй болгоно.
13.4.Энэ журмыг зөрчсөн төрийн албан хаагчид Төрийн албаны тухай хуульд заасан сахилгын шийтгэл ногдуулах саналыг Зөвлөл, эсхүл Салбар зөвлөл томилох эрх бүхий албан тушаалтанд хүргүүлнэ.

